
GODIŠNJI IZVJEŠTAJ O RADU UFFBIH ZA 2016. GODINU
U skladu sa planom za 2016. Godinu, Upravni odbor je održao XXV sjednicu na kojoj su usvojeni: Izvještaj o radu za 2014. godinu, financijski izvještaj, Izvještaj o radu Odbora za obrazovanje i usavršavanje, te Plan aktivnosti za 2015. godinu. Osim toga su analizirane sve poduzete aktivnosti vezane za organizaciju 2. Međunarodnog kongresa fizioterapeuta i utvrđene aktivnosti koje treba poduzeti u smislu organizacije navedenog kongresa. Upravni odbor je donio odluku i da predsjednica UFFBiH ode na sastanak Generalne Skupštine ER-WCPT koja se treba održati u Limassolu, Cipar i da plati kartu i 103,00 eura za smještaj, a ER-WCPT će financirati ostale troškove u iznosu 450,00 eura.  
Donešena je i odluka o održavanju VII redovne skupštine UFFBiH koja je zakazana za 12. 03. 2016. Skupština je održana u hotelu Terme, Ilidža na kojoj su usvojeni svi izvještaji Upravnog odbora UFFBiH, a na temelju dokumenat koji su ranije poslani svim delegatima Skupštine.
Usvojen je i prijedlog da se na mjesto blagajnika UFFBiH, umejsto dosadašnjeg Amira Hndžića koji je dao ostavku, izabere Damir Operhal, a na mjesto predsjednika Odbora za obrazovanje i usavršanje izabere Šejla Imamović.

Za predsjednika poslovnice Zenica-Sredja Bosna izabran je Esad Hamzić iz Olova.

Raspravljalo se i o potrebi povećanja članarine u UFFBiH, a zbog članstva u WCPT-u i ER-WCPT za koje se mora plaćati godišnja članarina, ali je odlučeno da to pitanje ostavimo za narednu sjednicu Skupštine.

Od 20. – 23. 04. predsjednica UFFBiH je sudjelovala u Limassolu, Cipar, na zasjedanju Generalne skupštine ER-WCPT gdje je, osim kontakata sa kolegama, predstavnicima 36 zemalja članica, bila u prilici odlučivati o svim važnim pitanjima vezanim za rad ER-WCPT-a, 
sudjelovati na radionicama vezanim za obrazovanje fizioterapeuta, regulaciju struke i probleme vezane za članstvo. (Opširniji izvještaj u prilogu)

Od 12. – 15. 05. 2016. godine u hotelu Terme, Ilidža, održan je 2. Međunarodni kongres fizioterapeuta na kojem je izlaganje imalo više od 40 fizioterapeuta iz Bosne i Hercegovine i regiona i pet pozvanih predavača, eminentnih stručnjaka u svojoj oblasti. Osim 115 kolega fizioterapeuta, sudionika kongresa, kongresu su prisustvovali, po jedan dan, studenti Apeiron fakulteta iz Banja Luke i studenti Visoke zdravstvene škole u Sarajevu. Pozivu se nisu odazvali studenti Visoke zdravstvene škole iz Mostara. Kongres je bio jako dobro posjećen i prihvaćen.
XXVI sjednica Upravnog odbora UFFBiH održana je 04. 06. 2016. u hotelu Terme, Ilidža. Na dnevnom redu je bio izvještaj o odlasku predsjednice na generalnu skupštinu ER-WCPT (Cjeloviti izvještaj u prilogu)
Izvršena je analiza 2. Međunarodnog kongresa fizioterapeuta za kojeg je zaključeno da je bio jako uspješan i financijski pokriven uz nešto preostalih sredstava za koje je odlučeno da se utroše na organizaciju izleta za članove, a u povodu Međunarodnog dana fizioterapeuta.

Adis Adilović je tom prilikom dao neopozivu ostavku na mjesto sekretara UFFBiH, te je odlučeno da se razgovara sa Harisom Kapetanovićem o mogućnosti preuzimanja ove dužnosti. Haris Kapetanović je prihvatio obavljati V.D. sekretara UFFBiH do verifikacije na sjednici Skupštine UFFBiH.
S obzirom da je pitanje adrese, a zbog ostavke Amira Handžića i odlaska knjigovođe Hajrudine Dortbučuk u mirovinu, došlo u pitanje, donešena je odluka o promjeni adrese sjedišta UFFBiH. Odlučeno je da nova adresa bude Ćamila Avdića 31. u Sarajevu, a cijena najma prostora je 100,00 KM mjesečno. S obzirom da je odlukom Upravnog odbora UFFBiH raskinut ugovor sa BH Telekomom i smanjen trošak za telefonske usluge, najamnina može biti pokrivena sredstvima koja su do tada trošena na plaćanje telefonskih računa.
Formirana je komisija za primopredaju pokretne imovine i dokumentacije koja je bila u posjedu dotadašnjeg sekretara Adisa Adilovića.

Na sastanku održanom 03. 07. 2016.  predsjednica, blagajnik i V.D sekretara su, zajedno sa dotadašnjim sekretarom UFFBiH napravili primopredaju sve dokumentacije i pokretne imovine UFFBiH. Nakon toga su predsjednica, blagajnik i V.D. sekretar obavili kupovinu potrebne opreme i sitnog inventara za nove uredske prostorije (stolice, printer, higijenske potrepštine, uredski materijal i sitni inventor), a blagajnik i V.D. sekretar su očistili i uredili uredske prostorije na novoj adresi tako da iste u potpunosti opremljene.

Na ovoj sjednici je donešena odluka da Nedim Zonić iz Tuzle bude predstavnik za poslovnicu Tuzla do izbora novog predsjednika poslovnce Tuzla. 

Donešena je i odluka da novi blagajnik Damir Operhal i V.D. sekretar Haris Kapetanović deponuju potpise u banci kako ne bi bilo problema sa financijskim transakcijama.
Također je donešena odluka da se pokrenu aktivnosti za pravljenej business kartice kod Raiffeisen banke kako bi se olakšalo plaćanje u inozemstvu, a limit na kartici je ograničen na 3,000,00 KM.
S obzirom da angažirani odvjetnik koji zastupa UFFBiH u sporu protiv Komore fizioterapeuta na Općinskom sudu u Mostaru, Alija Oruč, nije napravio nikakav konkretan pomak u ovom procesu, odlučeno je da se zatraži izvještaj od njega u skladu s kojim će se odlučiti o daljnjim aktivnostima po ovom pitanju. Pomenuti odvjetnik nije nikad ispoštovao naš zahtjev tako da je potrebno donijeti odluku o daljnjim aktivnostima vezanim za ovu tužbu. 
Također je donešena odluka ds se ažurira članstvo UFFBiH  kako bi svi članovi imali svoj broj. Odlučeno je da datum izleta za članove, a povodom Međunarodnog dana fizioterapeuta bude 03. 09., a o mjestu održavanja će se donijeti odluka kroz stalno zasjedanje UO. 
Nakon analize nekoliko prijedloga za mjesto održavanja izleta za članove, odlučeno je da se izlet održi u izletištu Zeleni vir pored Olova, a zbog blizine poslovnici Tuzla. Izletu je prisustvovalo nešto više od 50 članova iako su svi bili pozvani i troškove organizacije izleta je snosio UFFBiH.
Na dan održavanja izleta, Upravni odbor UFFBiH je iskoristio priliku i u jutarnjim satima održao XXVII sjednicu UO na kojoj je analizirano trenutno stanje članstva, podnešen izvještaj o opremanju novih prostorija.

Zbog informacija od strane članstva da pozivi i pismene obavjesti ne stižu do njih, odlučeno je da se napravi mailing lista članova koji imaju e-mail adrese kako bi sve obavjesti i informacije mogli slati direktno članovima. Zaduženi su predsjednici poslovnica da prikupe važeće e-mail adrese članova i sačine ovakve liste za poslovnice.

S obzirom da većem dijelu Upravnog odbora ističe četverogodišnji mandate i da naredna Skupština mora biti izborna, odlučeno je da se raspiše natječaj za tijela UFFBiH. 

Donešena je odluka da se predsjednica UFFBiH i predsjedncia Odbora za obrazovanje i usavršavanje odazovu pozivu za kongres Udruženja fizioterapeuta Makedonije koji će se održati u Strugi, 16. – 18. 09. 2016. S obzirom da su Mirjana Dujmović I Šejla Imamović pozvane kao gošće na navedeni kongres, UO je donio odluku d aim se odobre sredstva za gorivo u iznosu 100,00 eura.
Zbog poziva predsjednici Mirjani Dujmović od strane predsjednice WCPT Emme Stokes na prijem u povodu odlaska dotadašnje generalne sekretarice WCPT Brende Myers u mirovinu, a koji se treba održati u Liverpoolu u vrijeme trajanja Europskog kongresa fizioterapeuta 10. – 12. 11. 2016., odlučeno je da se odobre sredstva za avionsku kartu i jedno noćenje (ostatak troškova će snositi ER-WCPT) i omogući odlazak predsjednice na ovaj prijem i kongres u Liverpoolu (Cjeloviti izvještaj u prilogu).

U hotelu Terme, Ilidža, 12. i 13. 11. Uspješno je organizirana radionica manualne terapije I dio: Sakroilijakalni zglob i lumbalna kralješnica, koju je vodio dr. Aleksandar Stošić.

Zbog velikog interesa za radionicu, odlučeno je da se u martu održi još jedna, ista ovakva radionica.

Pored navedenih aktivnosti Upravni odbor UFFBiH je aktivno radio na izdavanju časopisa  Komore diplomiranih zdravstvenih inžinjera FBiH, izradi novih planova sistematizacije u zdravstvu za Dom zdravlja Sarajevo i Opću bolnicu dr. Abdulah Nakaš.

Poduzete su i aktivnosti kako bi se Zakon o fizioterapijskoj djelatnosti našao u parlamentarnoj procedure, ali zbog političke situacije u našoj zemlji, još uvijek nismo uspjeli pokrenuti ovaj proces. 

Podnosilac izvještaja: Predsjednica UFFBiH

Mirjana Dujmović

